
                       

                  
 
BALDINTZAK UDA DENBORALDIAN UDAL-IGERILEKUETAKO SOROSLE 
LANPOSTUETARAKO BI PERTSONA LANALDI OSOAN ETA MUGARIK GABE 
(ALDIZKAKO KONTRATU FINKOA) KONTRATATZEKO. 

1. oinarria. Arau orokorrak. 

 1.1. Deialdi honen xedea da udal-igerilekuetako sorosleen lanpostuetarako bi 
pertsona kontratatzea udan lanaldi osorako, kontratu mugagabearekin (aldizkako kontratu 
finkoa). Instalazio horiek Sastrako Kirol Zerbitzuak S. enpresak kudeatzen ditu. 

 1.2. Hautaketa hautaproben, curriculumen balorazioaren eta elkarrizketa 
pertsonalaren bidez egingo da, baldintza hauetan ezarritakoaren arabera. 

 Nolanahi ere, honako printzipio hauek errespetatuko dira: berdintasuna, 
merezimendua eta gaitasuna; deialdiaren eta haren oinarrien publizitatea; gardentasuna; 
hautaketa-organoko kideen inpartzialtasuna eta profesionaltasuna; hautaketa-organoaren 
jardunean independentzia eta diskrezionalitate teknikoa; hautaketa-prozesuaren edukiaren 
eta garatu beharreko eginkizunen edo zereginen arteko egokitasuna; arintasuna hautaketa-
prozesuan, objektibotasunari kalterik egin gabe. 

 1.3. Lan-eskaintza Nafarroako Enplegu Zerbitzuko Doneztebeko Agentziaren bidez 
egingo da. 

 1.4. Euskararen ezagutzari dagokionez, hautagaiek gutxienez B2 maila egiaztatu 
beharko dute idatzizko gaitasunetan eta C1 maila ahozkoetan. Horretarako, parte hartzeko 
eskabidearekin batera, eskatutako ezagutza dutela egiaztatzen duen dokumentazioa aurkeztu 
beharko dute. Nolanahi ere, titulazio hori izan edo ez, ezagutza horrela egiaztatu beharko da: 
proba teorikoaren edukiaren erdia gutxienez euskaraz idatzita egongo da; elkarrizketa-
fasean, euskara hutsean egingo baita. 

 1.5. Lanaldi osoko kontratu mugagabeak (aldizkako finkoak) formalizatuko dira 
hautatutako pertsonekin. 2022ko ekainaren bigarren astean hastea aurreikusten da. 

 1.6. Lan-ordutegia enpresak ezarritakoa izango da, eta zerbitzuaren beharren arabera 
egokituko da une oro, eta enpresak aldatu ahal izango du. Lanaldian asteburuetako eta 
jaiegunetako lana sartzen da. 

 1.7. Lanpostuak Nafarroako beste erakunde batzuen jabetzako kirol-zerbitzuak eta -
ekipamenduak kudeatzen dituzten enpresa eta erakundeen sektoreko Hitzarmen Kolektiboko 
4. taldeko ordainsariak izango ditu. 

2. oinarria. Parte-hartzaileek bete beharreko baldintzak (eskabideak aurkezteko epea 
bukatzen den egunean): 

 a) Espainiako herritarra izatea, edo Europar Batasuneko beste estatu batekoa, edo 
langileen joan-etorri askea aplikatzen den eremuko estatu batekoa, Europar Batasunak sinatu 
eta Espainiak berretsitako nazioarteko tratatuak direla medio. 
 



 Espainiarren eta Europar Batasuneko beste estatu bateko edo aipatu nazioarteko 
tratatuek ukitutako estatuetako herritarren ezkontideek ere parte har dezakete, zuzenbidez 
bereizita ez badaude. Era berean, haien ondorengoek eta ezkontidearenek, legez bananduta 
ez badaude, hogeita bat urtetik beherakoak badira, edo gorakoak, haien kontura biziz gero. 
 
 b) Hamasei urte beteak izatea eta nahitaezko erretiroa hartzeko ezarritako adina 
gainditua ez izatea. 
 
 c) Titulu hauetakoren bat izatea edo eskuratzeko moduan egotea (hori lortzeko 
eskubideak ordaindu izanaren frogagiriaren bidez): 
 

- ZIURTAGIRI PROFESIONALAK: ur-instalazioetako sorospena; ur-eremu 
naturaletako sorospena; igeriketa-jarduerak. 

 
 - KIROL-IRAKASKUNTZAK: salbamenduko eta sorospeneko kirol-teknikaria; 
salbamenduko eta sorospeneko goi-mailako kirol-teknikaria. 
 

- PRESTAKUNTZA PROFESIONALA: ingurune naturaleko eta aisialdiko gidari-
teknikaria; gorputz- eta kirol-jardueren animazioko goi-mailako teknikaria; egokitzapen 
fisikoko goi-mailako teknikaria; gizarte- eta kirol-irakaskuntzako eta -animazioko goi-
mailako teknikaria. 

 
- BESTE BATZUK: maiatzaren 19ko 123/2003 Foru Dekretuan eskatzen zen 

prestakuntza, 2018ko abenduaren 16a baino lehen lortu bada. 
 

 Lehen adierazitako titulazioen baliokideak diren ikasketak alegatzen dituzten 
izangaiek baliokidetasun hori aitortzen duen legezko edo arauzko xedapena aipatu beharko 
dute, edo, bestela, Hezkuntza, Kultura eta Kirol Ministerioak emandako ziurtagiria aurkeztu 
beharko dute. 
 
 Atzerrian lortutako tituluak badira, homologazioaren frogagiria eduki beharko da. 

 d) Lanpostuaren eginkizunak betetzeko behar diren gaitasun fisikoak eta psikikoak 
izatea. 

 e) Euskararen ezagutza izatea: gutxienez B2 maila idatzizko gaitasunetan eta C1 
maila ahozkoetan. 

3. oinarria. Eskabideak. 

 3.1. Deialdi honetan parte hartzeko eskabideak aurkeztu ahal izango dira Berako 
kiroldegian (Julio Caro Baroja Pasealekua, 2), astelehenetik igandera, 10:00etatik 
13:00etara, edo eskaera eta dokumentazioa honako helbide honetara bidaliz: 
info@sastrakokirola.eus. 
 
 3.2. Eskabideak deialdi honen I. eranskinean agertzen den ereduaren araberakoak 
izaten ahal dira, eta haietan izangaiek adierazi behar dute betebehar guzti-guztiak betetzen 
dituztela eskabideak aurkezteko epearen azken egunean.  
 
 3.3. Interesdunek 2022ko maiatzaren 18ra arte aurkeztu ahal izango dituzte 
eskabideak. Epea 13:00etan amaituko da. 

 3.4. Parte hartzeko eskaerarekin batera, honako hauen fotokopia konpultsatua 
aurkeztu beharko dute izangaiek: Nortasun Agiri Nazionala, 2 c) oinarrian eskatzen den 
titulazioa, euskara-titulazioa (hala badagokio), edo eskabideak aurkezteko epea amaitzen 
den egunean eskuratzeko moduan daudela egiaztatzen duten agiriak, eta curriculum vitae 
dokumentatua. 
 
 3.5. Minusbaliotasuna duten izangaiek, parte hartzeko eskabidearekin batera, 
minusbaliotasun-egoeraren egiaztagiria aurkeztu beharko dute, organo eskudunak emana, 
eta, horrekin batera, desgaitasun hori lanpostuan normaltasunez jarduteko ezgaitzen duen 
gaixotasun edo akats fisiko edo psikikoa ez dela egiaztatzen duen mediku-ziurtagiria. 
 
4. oinarria. Epaimahai kalifikatzailea. 
 
 4.1. Honako kide hauek osatuko dute epaimahai kalifikatzailea: 
 - Lehendakaria: Aitor Elexpuru Egaña, Berako Udaleko alkatea eta Sastrako Kirol 
Zerbitzuak SLko Administrazio Kontseiluko lehendakaria. 
 - Mahaikidea: María Teresa Michelena Tena, Sastrako Kirol Zerbitzuak SLko 
jarduera teknikaria. 
 - Mahaikidea: Itxaso Aleman Danboriena, Cederna Garalurreko garapen agentea. 
 - Mahaikidea: María Dolores Oyarzabal Zubieta, Berako Udaleko kontu-hartzailea. 
 - Mahaikidea: Miguel José Belarra Tellechea, Berako Udaleko idazkaria. 
 
 4.2. Epaimahaia ezin izango da eratu, ezta jardun ere, gutxienez kideen gehiengo 
osoa bildu gabe. Idazkaria izendatuko da kideen artean. Epaimahaiak gehiengoz ebatziko 
ditu deialdiko oinarrien interpretazio eta aplikazioari buruz sortzen diren gorabeherak.  
Epaimahaiak aholkulari adituen laguntza izan dezake proba batzuetan nahiz guztietan.  
 
5. oinarria. Proba teorikoa. 
 
 Proba hori maiatzaren 23ko astean egingo da (interesatuei tokiaren, egunaren eta 
orduaren berri emango zaie), eta galdera labur eta/edo test motako batzuei erantzun beharko 
zaie, idatzizko ariketan. Galdera horiek honako gai hauei buruzkoak izango dira, eta 
indarreko legediaren arabera eskatuko dira: 
 
 - Nafarroako Foru Komunitateko igerilekuen higiene, osasun eta segurtasun 
baldintzak ezartzen dituen urriaren 24ko 86/2018 Foru Dekretuaren IV. kapitulua eta 
hirugarren xedapen iragankorra. 

- 28/2005 Legea, abenduaren 26koa, tabakismoaren aurkako osasun-neurriei 
buruzkoa eta neurri horiek igerilekuetan nola aplikatu. 

- Salbamendu postua. 
- Igerilekuak zaintzeko sistematika. 
- Istripua izan duen pertsona baten aurrean jarduteko printzipio orokorrak: 

salbamenduan jarduteko protokoloa, Bizkortzeko Kontseilu Europarraren indarreko 
protokoloaren arabera. 

- Uretara sartzeko teknikak. 
- Biktimak kontrolatzeko eta lekualdatzeko teknikak. 
- Bizkarrezur-muineko lesioa edo lesio politraumatizatua izan duena. 
- Larrialdi ohikoenen hasierako arreta. 

  



 Epaimahaiak zehaztuko du proba hori egiteko gehieneko denbora, eta 30 puntu 
emango zaizkio gehienez. Galdera guztien hasierako balorazioa berdina izango da. 
Gutxienez 15 puntu lortzen ez dituztenak baztertuko dira. Erantzun okerrak ez dira 
zigortuko. 

 
 Azterketarako deialdia deialdi bakarraren bidez egingo da, eta pertsona bakoitzak 

Nortasun Agiri Nazionala edo epaimahaiak nahikotzat jotzen duen beste identifikazio-agiri 
bat  eraman beharko du berekin. Agertzen ez diren izangaiak oposiziotik kanpo geratuko 
dira. 

 
 Hautaprobak egiteko, desgaitasun aitorturen bat dutenendako bidezkoak diren 

denbora eta baliabide egokitzapenak jarriko dira, eskabidean azaldutakoaren arabera. 
 
 Ariketa plika itxien sistema erabiliz eginen da eta haien irekiera publikoa izango da. 

Ekintza horren ondoren, izangaien zerrenda, bakoitzak lortutako kalifikazioarekin, udal 
kiroldegiko iragarki oholean iragarriko da. 

 
6. oinarria. Curriculumak baloratzea. 
 
 6.1. Oinarrietan jasotako zehaztapenen arabera merezimenduak dituztela uste duten 
deialdi honetako hautagai guztiek agiri bidez egiaztatu beharko dute parte hartzeko 
eskabideari erantsitako curriculum vitae-arekin. Jatorrizko agiriaren edo behar bezala 
konpultsatutako kopiaren bidez egiaztatutako merezimenduak bakarrik hartuko dira kontuan. 
 
 6.2. Epaimahaiak honako baremo honen arabera baloratuko ditu izangaiek 
egiaztatutako merezimenduak, eta horien puntuazio osoak ezingo du inoiz 20 puntu baino 
gehiago izan. Hau da: 
 
 6.2.1. Esperientzia: 
 a) Enpresa pribatuan lan-kontratuarekin sorosle lanpostuan izandako esperientzia: 
0,20 puntu hilabeteko. Gehienez 12 puntu. 
 b) Edozein administrazio publikotan lan-kontratuarekin sorosle lanpostuan izandako 
esperientzia: 0,10 puntu hilabeteko. Gehienez 8 puntu. 
 c) Edozein administrazio publikotan sorosle autonomo gisa izandako esperientzia: 
0,10 puntu hilabeteko. Gehienez 8 puntu. 
 
 Esperientzia baloratzeko irizpideak aplikatzeko, arau hauek hartuko dira kontuan: 
 - Baloratu beharreko hilabete-kopurua osoa ez bada, dagokion proportzionaltasuna 
aurkituko da. 
 - Lana egin bada osoa baino lanaldi laburragoetan, hainbanaketa eginen da dagokion 
heinean.  
 - Ez dira bi aldiz ebaluatuko baremoko talde berean sartutako zerbitzuak, baldin eta 
aldi berdinetan gauzatu badira. 
 - Balorazioa egiteko, deialdia argitaratzen den egunera arte emandako zerbitzuak 
hartuko dira kontuan. 
 
 6.2.2. Hizkuntzak (gehienez 5 puntu): 
 d) Euskara jakitea: C2 titulua, 4 puntu. 
 e) Beste hizkuntza batzuk jakitea: A1 titulua, 0,50 puntu: A2 titulua, puntu 1; B1 
titulua, 1,50 puntu; B2 titulua, 2 puntu; C1 titulua, 2,50 puntu; C2 titulua, 3 puntu. 
 
 6.2.3. Formakuntza (gehienez 6 puntu): 



                       

                  
 
 f) Lanpostua lortzeko eskatzen dena baino titulu akademiko handiagoa izatea: 2 
puntu. 
 g) Lanpostuaren eginkizunekin zerikusia duten ikastaroak: 
  - Iraupena 20 ordutik gorakoa izan bada: puntu 1. 
  - Iraupena 20 ordutik beherakoa izan bada: 0,50 puntu. 
 
7. oinarria. Elkarrizketa pertsonala. 
 
 7.1. Proba teorikoa gainditu dutenek elkarrizketa bat egin beharko dute epaimahai 
kalifikatzailearekin, euskara hutsean. 
 
 7.2. Elkarrizketa horretan, honako hauek baloratuko dira: jarrera, lanpostu hutsaren 
eginkizunen eta aurretiko esperientziaren arteko antzekotasuna, lanean hasteko prestasuna 
eta, agiri bidez egiaztatu ez bada, euskara-maila. 
 
 7.3. Gehienez ere 6 puntu emango dira. 
 
 7.4. Euskara-maila nahikoa ez egiaztatzea hautaketatik kanpo uzteko arrazoia izango 
da. 
 
8. oinarria. Gainditu dutenen zerrenda. 
 
 8.1. Izangaien kalifikazioa bukatu ondoren, epaimahaiak aldi baterako 
kontrataziorako izangaien zerrenda argitaratuko du udal kiroldegiko iragarki oholean, 
lortutako puntuazioaren arabera. 
 
 8.2. Gainditutako izangaien artean puntuazioan berdinketa gertatuz gero, proba osoan 
haztapen handiena duen puntuazioaren arabera ebatziko da, eta, berdinketak jarraitzen badu, 
jendaurreko zozketa bidez ebatziko da. 
 
 8.3. Ondoren, epaimahai kalifikatzaileak gainditu dutenen zerrenda igorriko dio 
enpresako lehendakariari, proben batuketan puntuaziorik handiena lortu duten 2 pertsonak 
kontrata ditzan. 
 
9. oinarria. Datuen babesari buruzko informazioa. 
 
 Datuen tratamenduaren helburua enplegu-deialdia kudeatzea da. 
 
 Interesdunek eskubidea dute beren datu pertsonalak eskuratzeko, zuzenak ez 
badira zuzentzeko eta ezeztatzeko, info@sastrakokirola.eus helbidera idatziz. 
 
 Era berean, interesdunek erreklamazio bat aurkez dezakete Datuak Babesteko 
Espainiako Bulegoan, Jorge Juan kaleko 6. zenbakiko 28001 zenbakira (Madril) joz edo 
egoitza elektronikoaren bidez (www.agpd.es). 
 
 Bera, 2022ko maiatzaren 10a. 
 
 Administrazio Kontseiluko lehendakaria, 
 Aitor Elexpuru Egaña. 

I ERANSKINA 
 

ESKABIDE EREDUA 
 

Izena: .............................................................................................................................. , 
adinez nagusia, NAN zenbakia: ………………………...……….., jaioteguna: 
…………..…....., jaioterria: ...................................... (…………....), nazionalitatea: 
..........................., egungo helbidea: ................. (………….………...), kalea: 
…………………………. zenbakia: ................., posta kodea: ……………….........., 
telefonoa: ………………………………....., helbide elektronikoa: 
………………………….…………......., zure aurrean agertu eta 
AZALTZEN DUT: 
 
 Sastrako Kirol Zerbitzuak SL enpresak kudeatzen dituen udal-igerilekuetako 
sorosleen lanpostuetarako bi pertsona kontratatzeko udan lanaldi osorako, kontratu 
mugagabearekin (aldizkako kontratu finkoa), hautaprobetan onartua izatea eskatzen 
dudala. 
 Ez dudala lanpostuan aritzeko ezgaitzen duen gaixotasun edo akats fisiko edo 
psikikorik. 
 Ezarritako baldintza guztiak betetzen ditudala, eskabideak aurkezteko epearen 
azken egunerako. 
 
 
 Elbarritasuna dudala eta, beraz, aipatzen dudan egokitzapena eskatzen dudala, 
azaltzen ditudan arrazoiengatik. (Beste orri batean zehaztuko dira minusbaliotasunaren 
arrazoiak eta eskatutako egokitzapenak). (Adierazi X batez hala bada). 
 
 Curriculum vitae dokumentatua eransten duela, balioesteko. 
  
 Sastrako Kirol Zerbitzuak, SLri baimena ematen diodala telefono mugikorraren 
zenbakia erabiltzeko deiak egiteko. 
 
 HORRENBESTEZ, eskaera hau onartzeko eskatzen dut. 
 
 (Data eta sinadura) 

